
	Ուսումնասիրելով Ձեր ս.թ. ապրիլի 12-ի N ՄԱ//15752-2021 գրությամբ ներկայացված «Հայաստանի Հանրապետության 2021 թվականի պետական բյուջի մասին» Հայաստանի Հանրապետության օրենքում վերաբաշխում և Հայաստանի Հանրապետության Կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը.
Նախագծով առաջարկվում է ՀՀ 2021 թվականի պետական բյուջեի պահուստաֆոնդից 111000 շահառուի համար հատկացնել 7,548,000.0 հազ. դրամ ՝ յուրաքանչյուրին 68,0 հազ. դրամ դրամական օգնություն ցույց տալու նպատակով (իրավական հիմքը՝ ՀՀ կառավարության 2021թ․ փետրվարի 12 -ի N 186 -Լ որոշում)։ Նախագծի հիմնավորման մեջ նշված է նաև մարտ ամսվա վճարման ցուցակներում ընդգրկված շահառուների թիվը՝ 101442։
Այդ կապակցությամբ, հաշվի առնելով մարտ ամսվա փաստացի շահառուների թիվը, առաջարկում ենք վերանայել Նախագծով պահանջվող գումարը:	
	Չի ընդունվում։
Մարտ ամսվա վճարումների արդյունքների, ինչպես նաև շահառուներից ստացված բողոք դիմումներով բարձրացված խնդիրների վերլուծությունը ցույց տվեց, որ աջակցության գումարների տրամադրման վճարման ցուցակները ձևավորելիս կիրառված՝ բնակչության պետական ռեգիստրի տվյալներն ամբողջական չեն եղել (ոչ լրիվ հասցեներով անձանց տվյալները ներկայացված չեն), իսկ ՍԷԿՏԻ տվյալներն առանձին դեպքերում չեն համապատասխանում առկա իրավիճակին (ըստ ՍԷԿՏԻ՝ Հայաստանի Հանրապետությունում և Արցախի Հանրապետությունում չգտնվող անձինք փաստացի գտնվում են այստեղ)։ Որոշ դեպքերում մարտ ամսվա վճարման ցուցակ չեն ներառվել այն անձանց տվյալները, որոնք դիմումները ներկայացրել սահմանված ժամկետում՝ մինչև մարտի 15-ը, սակայն Արցախից փաստացի բնակվող քաղաքացիների տվյալները ստացված չլինելու պատճառով մերժվել են։
Այսինքն, կան միջոցառման շահառուներ, ում տվյալները պետական մարմինների կողմից վարվող բազաների համադրամբ կամ Արցախի կողմից ամբողջական տվյալներն չտրամադրվելու պատճառով սխալմամբ չեն ներառվել մարտ ամսվա վճարման ցուցակ և  իրենց մարտ ամսվա գումարները կստանան ապրիլ ամսվա վճարման ցուցակներով։
Ընդ որում, պետք է հաշվի առնել նաև ՀՀ կառավարության 2021թ․ փետրվարի 12 -ի N 186-Լ որոշման հավելվածի 18-րդ կետը, համաձայն որի՝ եթե տվյալ ամսում ստացված տվյալներով, այդ թվում՝ ներկայացված դիմումով, շահառուն դրամական օգնության իրավունք է ձեռքբերում (բավարարում է սույն միջոցառման պայմաններին), ապա այդ տվյալների հիման վրա դրամական աջակցությունը նշանակվում է՝
1) տվյալ ամսվա համար, եթե տվյալներն ստացվել են կամ դիմումը ներկայացվել է մինչև տվյալ ամսվա 15-ը ներառյալ.
2) տվյալ ամսվան հաջորդող ամսվա համար, եթե տվյալներն ստացվել են տվյալ ամսվա 15-ից հետո։
Այսինքն, ապրիլ ամսվա վճարման ցուցակ կներառվեն նաև մարտի 15-ից հետո՝ մինչև ապրիլի 15-ը ներկայացված և բավարարված դիմումների հիման վրա միջոցառման շահառու դարձրած անձանց տվյալները։
Բացի այդ, ծագած խնդիրների կարգավորման նպատակով նախատեսվում է միջոցառման տրամադրման կարգում կատարել փոփոխություններ, ինչի արդյունքում կընդլայնվի շահառուների շրջանակը։
Վերը նշված պատճառներով 2021 թվականի ապրիլ ամսվա վճարման ցուցակներով կվճարվի ավելի շատ անձանց, քան մարտ ամսվա վճարման ցուցակներով։



